
ՎԵՆԵՏԻԿԻ ՄԽԻԹԱՐՅԱՆ ՄԻԱԲԱՆՈՒԹՅԱՆ ԳՐԱԿԱՆ ԺԱՌԱՆԳՈՒԹՅԱՆ
 ԹՎԱՅՆԱՑՄԱՆ ՄԱՍԻՆ

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասի համաձայն` Հայաստանի Հանրապետության կառավարությունը որոշում է.	
1. Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության սփյուռքի նախարարությանը 2013 թվականի առաջին եռամսյակում հատկացնել 53500.0 հազար դրամ (բյուջետային ծախսերի տնտեսագիտական դասակարգման «Նվիրատվություններ այլ շահույթ չհետապնդող կազմակերպություններին» հոդվածով)՝ Վենետիկի Մխիթարյան Միաբանության ձեռագրատանը և մատենադարանում պահվող հայկական ձեռագիր մատյանների և հազվագյուտ, հնատիպ գրքերի թվայնացման աշխատանքներն իրականացնելու նպատակով Վենետիկի Մխիթարյան Միաբանության կողմից թվայնացնող հիմնական և օժանդակ սարքվորումներ ձեռք բերելու համար:  
2. Հայաստանի Հանրապետության սփյուռքի նախարարին` նվիրաբերության պայմանագրերի հիման վրա սույն որոշման 1-ին կետով հատկացված 53500.0 հազար դրամը տրամադրել Վենետիկի Մխիթարյան Միաբանությանը:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
 «ՎԵՆԵՏԻԿԻ ՄԽԻԹԱՐՅԱՆ ՄԻԱԲԱՆՈՒԹՅԱՆ ԳՐԱԿԱՆ ԺԱՌԱՆԳՈՒԹՅԱՆ
 ԹՎԱՅՆԱՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը 
Հայաստանի Հանրապետության կառավարության որոշման նախագծի անհրաժեշտությունը բխում է Վենետիկի Մխիթարյան Միաբանության Ձեռագրատանը և Մատենադարանում պահվող հայկական ձեռագիր մատյանների ու հազվագյուտ, հնատիպ գրքերի թվայնացման անհրաժեշտությունից:
Հայ գրատպության 500-ամյակին նվիրված միջոցառումների շրջանակներում 2012 թվականի դեկտեմբերի 16-18-ը Վենետիկի Սուրբ Ղազար կղզում տեղի է ունեցել հայ և օտար գիտնականների մասնակցությամբ գիտաժողով և Մխիթարյան տպարանի թանգարանի ցուցահանդեսի բացման հանդիսավոր արարողությունները: Գիտաժողովի ընթացքում առանձնակի կարևորվել է Մխիթարյան մատենադարանում պահվող շուրջ 3000 ձեռագրերի, ձեռագրատանը և գրադարանում պահվող ավելի քան 200.000 հնատիպ գրքերի, ինչպես նաև 1700-ական թվականներից մինչև այսօր դիվանական փաստաթղթերի թվայանացման աշխատանքները: 
Ժամանակակից տեխնոլոգիաների միջոցով` թվայնացնելով բացառիկ նշանակություն ունեցող ձեռագրերը, գրքերը և փաստաթղթերը, հնարավորություն է ընձեռնվում հանրահռչակել առկա գիտական և մշակութային արժեքները, բազմապատկել ուսումնասիրության և կիրառման հնարավորությունները, ապահովագրել դրանց հնարավոր ոչնչացումը բնական աղետներից:
Հաշվի առնելով նշված աշխատանքներն իրականացնելու հրատապությունն ու կարևորությունը, դրանք իրականացնելու համար անհրաժեշտ է 53500.0 հազար դրամ, որը կտրամադրվի Վենետիկի Մխիթարյան Միաբանությանը` թվայնացնող հիմնական և օժանդակ սարքվորումներ ձեռք բերելու համար:
2. Առաջարկվող կարգավորման բնույթը
Վենետիկի Մխիթարյան Միաբանության բացառիկ նշանակություն ունեցող ձեռագրերը, գրքերը և փաստաթղթերը թվայնացնող հիմնական և օժանդակ սարքավորումներ ձեռք բերելու նպատակով նախարարությունն առաջարկում է անհրաժեշտ 53500.0 հազար դրամը տրամադրել Հայաստանի Հանրապետության կառավարության պահուստային ֆոնդից:  
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը 
Նախագիծը մշակվել է Հայաստանի Հանրապետության սփյուռքի նախարարության աշխատակազմի կողմից:
4. Ակնկալվող արդյունքը 
Հայաստանի Հանրապետության կառավարության որոշման նախագծի ընդունմամբ՝ հատկացված գումարով, հնարավոր կլինի ապահովել Վենետիկի Մխիթարյան Միաբանությունում պահվող ձեռագրերի թվայնացնացումը, դրանք ապահովագրելով հնարավոր ոչնչացումից և բազմապատկելով դրանց ուսումնասիրության և կիրառման հնարավորությունները:

ՏԵՂԵԿԱՆՔ
«ՎԵՆԵՏԻԿԻ ՄԽԻԹԱՐՅԱՆ ՄԻԱԲԱՆՈՒԹՅԱՆ ԳՐԱԿԱՆ ԺԱՌԱՆԳՈՒԹՅԱՆ
 ԹՎԱՅՆԱՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:


ՏԵՂԵԿԱՆՔ
«ՎԵՆԵՏԻԿԻ ՄԽԻԹԱՐՅԱՆ ՄԻԱԲԱՆՈՒԹՅԱՆ ԳՐԱԿԱՆ ԺԱՌԱՆԳՈՒԹՅԱՆ
 ԹՎԱՅՆԱՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Նախագծի ընդունման կապակցությամբ պետական մարմնի բյուջեում եկամուտների  և ծախսերի ավելացում կամ նվազեցում չի նախատեսվում:



